
N01/8-1/5917

	Նախագծով առաջարկվում է ՀՀ 2021 թվականի պետական բյուջեի «1173. Անտառների կառավարում» ծրագրի «32001. Անտառվերականգնման և անտառապատման աշխատանքներ» միջոցառման իրականացման համար ՀՀ շրջակա միջավայրի նախարարության անտառային կոմիտեի (այսուհետ՝ Կոմիտե) գծով բյուջետային ծախսերի տնտեսագիտական դասակարգման «Աճեցվող ակտիվներ» հոդվածով նախատեսված 413,781.5 հազ. դրամից 375,421.5 հազ. դրամը (միջոցառման գծով հատկացման 90.7%-ը) դրամաշնորհի տրամադրման մասին պայմանագրի հիման վրա հատկացնել «Հայանտառ» ՊՈԱԿ-ին՝ բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով։ Այս կապակցությամբ հայտնում ենք.
	

	ա) Նախագծին կից հիմնավորման (այսուհետ՝ Հիմնավորում) համաձայն անտառվերականգնման և անտառապատման աշխատանքներն իրականացնող կազմակերպության ընտրության համար բաց մրցույթի անցկացման և պայմանագրի կնքման գործընթացը կտևի առնվազն 60 օր, որի արդյունքում հնարավոր չի լինի գարնանը նախատեսված աշխատանքների իրականացումը: Արդյունքում կարող է ձախողվել նաև տնկարաններում տնկանյութի աճեցման գործընթացը, ինչը էապես կխոչընդոտի հետագա տարիներին անտառվերականգնման և անտառապատման աշխատանքների ընդլայնմանը: Այս պարագայում բավարար հիմնավորված չէ՝ «Հայանտառ» ՊՈԱԿ-ին բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով գումար տրամադրելու հանգամանքը, հաշվի առնելով, որ անտառապատման և անտառվերականգնման աշխատանքների ձեռքբերման անհրաժեշտությունը հայտնի էր Կոմիտեին նախապես և այդ նպատակով 2021թ. պետական բյուջեի մասին ՀՀ օրենքով նախատեսված են եղել ֆինանսական միջոցներ: Ուստի հիմք ընդունելով «Հայաստանի Հանրապետության 2021 թվականի պետական բյուջեի մասին» ՀՀ օրենքի 7-րդ հոդվածի 17 րդ կետը և ՀՀ կառավարության 2020 թվականի դեկտեմբերի 30-ի N 2215-Ն որոշման 1 ին կետի 2-րդ ենթակետը` առաջարկում ենք հավելյալ հիմնավորել ՊՈԱԿ-ին դրամաշնորհային պայմանագրով 375,421.5 հազար դրամի հատկացումը: Ընդ որում հիմնավորման կարիք ունի նաև նշված միջոցառման գծով մինչ օրս աշխատանքներ չկատարելու հանգամանքը (համաձայն ս/թ ապրիլի 19-ի դրությամբ ֆինանսավորման վերաբերյալ տեղեկատվության՝ նշված ծախսային ծրագրի գծով ֆինանսավորում չի իրականացվել),
	Չի ընդունվել:
2019 և 2020 թվականներին «1173. Անտառների կառավարում» ծրագրի «32001. Անտառվերականգնման և անտառապատման աշխատանքներ» միջոցառման գծով պետական բյուջեից հատկացված գումարը դրամաշնորհի պայմանագրով հատկացվել է շրջակա միջավայրի նախարարության Անտառային կոմիտեի «Հայանտառ» ՊՈԱԿ-ին: Հաշվի առնելով, որ 2019-2020 թվականներին կատարված աշխատանքները կրում են շարունակական բնույթ, օրինակ՝ հիմնադրված անտառմշակույթները անհրաժեշտ է խնամել առաջիկա 5 տարիների ընթացքում, տնկարանները, որտեղ աճեցվող տնկանյութն անհրաժեշտ է խնամել երկու և ավելի տարիներ և այլն: Յուրաքանչյուր տարի նմանատիպ աշխատանքների կատարումը մրցույթով տարբեր կազմակերպությունների տրամադրելը կարող է բացասական անդրադառնալ կատարվող աշխատանքների որակի վրա, ինչպես նաև հնարավոր չի լինի հստակեցնել աշխատանքների վերջնական արդյունքի պատասխանատու կազմակերպությանը:  
Բացի այդ վերը նշված միջոցառման գծով մինչ օրս աշխատանքներ չկատարելը պայմանավորված է նաև այն հանգամանքով, որ համաձայն վարչապետի 03.02.2021թ. N 02/16.10/2897 հանձնարարականի նախատեսվում էր միջոցառման գծով հատկացված ֆինանսական միջոցների նվազեցում:

	բ) հիմնավորման անհրաժեշտություն ունի արդյունքի չափորոշիչները՝ անտառվերականգնման տարածքները 80 հա-ով (53 %) նվազեցնելու Նախագծով ներկայացված առաջարկությունը, այն դեպքում, երբ անտառվերականգնման և անտառապատման աշխատանքների համար նախատեսված հատկացումն առաջարկվում է նվազեցնել ընդամենը 9.7%-ով, ինչը համադրելի չէ։ Միաժամանակ ներկայացված չեն նվազեցվող գումարի համապատասխան հաշվարկ հիմնավորումները,
	Չի ընդունվել:
Ոչ ֆինանսական, արդյունքային ցուցանիշի 53 %-ով  նվազումն   պայմանավորված է այն  հանգամանքով, որ միջոցառմամբ նախատեսված  գումարը մեծամասամբ ուղղվում է նախորդ տարիներին հիմնադրված անտառմշակույթների ու տնկարանների խմանքին և հաջորդ տարիներին անտառմշակույթների հիմնադրման համար անհրաժեշտ տեսակի և քանակի տնկանյութի աճեցման համար նոր   տնկարանների ստեղծմանը, որոնցից  հնարավոր չէր  կատարել կրճատումներ: Տես աղյուսակ 1:   Գումարը նվազեցվել է հետևյալ համամասնությամբ՝ Անտառմշակույթների տնկում աշնանը 80 հա X 471,59 հազար դրամ (միավորի արժեք) = 37727,2  հազար դրամ: 672,8 հազար դրամ տրանսպորտային ծախսերից:

	գ) ինչ վերաբերվում է Նախագծին կից ներկայացված այն հիմնավորմանը, որ 2019 և 2020 թվականներին միջոցառման գծով նախատեսված գումարները «Հայանտառ» ՊՈԱԿ-ին հատկացվել են դրամաշնորհի պայմանագրերի հիման վրա, ապա հարկ է նշել, որ ՀՀ 2019-2020 թվականների պետական բյուջեներով վերը նշված միջոցառման գծով նախատեսվել էր համապատասխանաբար՝ 424,603.0 հազ. դրամ և 413,781.5 հազ. դրամ՝ բյուջետային ծախսերի տնտեսագիտական դասակարգման «Աճեցվող ակտիվներ» հոդվածով, սակայն ՀՀ կառավարության 10.10.2019 թվականի N 1420-Ն և 09.04.2020 թվականի N 548-Ն որոշումներով ՀՀ պետական բյուջեներում կատարվել են վերաբաշխումներ և գումարները դրամաշնորհի տրամադրման մասին պայմանագրերի հիման վրա տրամադրել են «Հայանտառ» ՊՈԱԿ-ին։ Այս պարագայում հիմնավորման անհրաժեշտություն ունի յուրաքանչյուր տարվա բյուջետային հայտերով նշված միջոցառումը Աճեցվող ակտիվներ հոդվածով նախատեսելու և տարվա ընթացքում դրամաշնորհային հոդվածների վրա վերաբաշխելու հանգամանքը, ընդ որում հարկ է նշել, որ 2022թ. բյուջետային հայտով նույնպես միջոցառումը ներկայացվել է Աճեցվող ակտիվներ հոդվածով:
	Չի ընդունվել:
Անտառային կոմիտեի կողմից ներկայացված 2022 թվականի լրամշակված բյուջետային հայտով  միջոցառումը նախատեսված է Այլ կապիտալ դրամաշնորհներ հոդվածով:

	2. Նախագծով նախատեսվում է ՀՀ 2021 թվականի պետական բյուջեի «1173. Անտառների կառավարում» ծրագրի «32001. Անտառվերականգնման և անտառապատման աշխատանքներ» միջոցառման համար նախատեսված 413,781.5 հազ. դրամից 38,360.0 հազ. դրամը հատկացնել ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ին՝ (բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով): 
Վերոնշյալ հատկացումը պայմանավորված է ռազմական գործողությունների հետևանքով ՀՀ ջրային անվտանգության ապահովման նպատակով Քարվաճառի տարածքում Արփա և Որոտան գետերը սնող ջրաղբյուրների ջրհավաք ավազանի վերին հոսանքների ջրային անվտանգության մասնագիտական ուսումնասիրությունների և դիտարկումների իրականացման անհրաժեշտությամբ: Այդ կապակցությամբ հայտնում ենք, որ Հիմնավորմամբ նշվում է, որ 2021թ. աշխատանքային ծրագրի համաձայն ՊՈԱԿ-ը շարունակելու է Եղեգիս, Արփա և Որոտան գետերի վերին հոսանքներում ջրի աղտոտվածության մոնիթորինգի իրականացումը, մինչդեռ ՊՈԱԿ-ի 2021-2023 թվականների ընթացքում կատարման ենթակա պետական նշանակության հիդրոօդերևութաբանական աշխատանքների ծրագիրը դեռևս չի հաստատվել, իսկ ՀՀ կառավարության 03.05.2018թ. N 537-Ն որոշմամբ սահմանվել է ««Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության կողմից 2018-2020 թվականների ընթացքում կատարման ենթակա պետական նշանակության հիդրոօդերևութաբանական աշխատանքների ծրագիրը»: 
Միաժամանակ Հիմնավորմամբ նշվում է, որ վերոնշյալ գետերի վերին հոսանքներում ջրային անվտանգության մասնագիտական ուսումնասիրություններ և դիտարկումներ կատարելու համար անհրաժեշտ է ջրի որակի ուսումնական թեստեր (rapid test, մեկ հավաքածուի արժեքը մոտ 30 հազ. դրամ, 12*30=360.0 հազ. դրամ), ջրերի ռադիոակտիվ աղտոտվածությունը որոշելու համար ջրի նմուշառման դոզաչափ, ըստ Նախագծին կից ներկայացված N 1/14.2/13249 գրությամբ (այսուհետ՝ Գրություն) նշվել է մեկ դոզաչափի արժեքը՝ մոտ 20 մլն. դրամ  (հաշվարկներում այն նշվել է 22 մլն դրամ), իսկ մթնոլորտային օդում կամ հողային ծածկույթի ռադիոակտիվ աղտոտվածության մոնիթորինգի իրականացման համար՝ շարժական դոզաչափեր (նվազագույնը 4 հատ, միջին արժեքը 4 մլն. դրամ, 4*4=16 մլն դրամ): Գրությամբ վերոնշյալ սարքավորումների համար նշվել են կայքերի լինքեր, որոնց ուսումնասիրությունների արդյունքում հարկ է նշել, որ ջրի որակի ուսումնական թեստերի արժեքը չի համապատասխանում նշված գնին, իսկ 2 սարքավորումների գներն էլ բացակայում են: Հետևաբար առաջարկում ենք հիմնավորել վերոնշյալ սարքավորումների միավոր արժեքների գնորոշման աղբյուրները
	Ընդունվել է:
Ջրի որակի ստուգման համար անհրաժեշտ սարքավորումների գնառաջարկը և համապատասխան կայքերի հղումները կցվում են:



	3. Նախագծով նախատեսվում է ՀՀ 2021 թվականի պետական բյուջեի «1173. Անտառների կառավարում» ծրագրի «32002. Անտառկառավարման պլանների կազմում» միջոցառման համար նախատեսված գումարից 46,785.0 հազ. դրամը հատկացնել Կոմիտեին՝ (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով): Համաձայն Նախագծի 4-րդ կետի՝ վերը նշված գումարը նախատեսվում է նվիրատվության պայմանագրի հիման վրա տրամադրել «Ուայթ Գեյթ» սահմանափակ պատասխանատվությամբ ընկերությանը (այսուհետ՝ ՍՊԸ): Հիմնավորման համաձայն՝ Հայանտառ ՊՈԱԿ-ի Սևքարի և Ճամբարակի «Անտառտնտեսություն» մասնաճյուղերի անտառկառավարման պլանների մշակման նպատակով՝ 2020 թվականի ապրիլի 14-ին Կոմիտեի և ՍՊԸ-ի միջև կնքվել է NՇՄՆԱԿ-ԲՄԱՇՁԲ-20/1-2 պայմանագիրը: 2020թ․ ՀՀ-ում հայտարարված «Ռազմական» և «Արտակարգ» դրություններով, ՍՊԸ կողմից պայմանագրով նախատեսված աշխատանքները չեն իրականացվել ամբողջ ծավալով, մասնավորապես, ավարտվել են նախատեսված աշխատանքների առաջին և երկրորդ փուլերը։ Հաշվի առնելով այն հանգամանքը, որ չի կատարվել միայն վերջին՝ 3-րդ փուլը, և հիմք ընդունելով, որ այլ կազմակերպության կողմից արդեն իսկ սկսված աշխատանքների շարունակումը իրատեսական չէ, 2020 թվականի դեկտեմբերի 18-ին Կոմիտեի և ՍՊԸ-ի միջև կնքվել է վերը նշված պայմանագրում փոփոխություններ կատարելու մասին NՇՄՆԱԿ-ԲՄԱՇՁԲ-20/1-2-1 համաձայնագիրը, որով աշխատանքների կատարման ժամկետը երկարաձգվել է մինչև 2021 թվականի հուլիսի 1-ը: 
Այդ կապակցությամբ հայտնում ենք, որ համաձայն ՀՀ կառավարության 04/05/2017թ. թիվ 526-Ն որոշմամբ հաստատված «Գնումների գործընթացի կազմակերպման» կարգի 55-րդ կետի՝ եթե պետության կարիքների համար կնքված պայմանագրի գինը գերազանցում է գնումների բազային միավորը, ապա այդ պայմանագրում կատարված փոփոխությունը և դրա մասին հայտարարությունը պատվիրատուն ՀՀ ֆինանսների նախարարի սահմանած կարգով հրապարակում է տեղեկագրում` այդ փոփոխությունը կատարելու օրվանից երեք աշխատանքային օրվա ընթացքում, իսկ պետական գաղտնիք պարունակող գնումների դեպքում փոփոխությունը երեք աշխատանքային օրվա ընթացքում ուղարկվում է լիազորված մարմին: Մինչդեռ, տեղեկագրում բացակայում են ՍՊԸ հետ 18․12․2020թ․ կնքված համաձայնագրով  պայմանագրում  երկարաձգման փոփոխությունների վերաբերյալ հրապարակումները։ Նշենք նաև, որ նույն կարգի 56-րդ կետի 4-րդ ենթակետի համաձայն՝ արհեստական փոփոխություն է համարվում պայմանագրով, ներառյալ փուլային ձևով նախատեսված ապրանքների մատակարարման, աշխատանքների կատարման կամ ծառայությունների մատուցման համար սահմանված ժամկետը մեկ անգամ` մինչև երեսուն օրացուցային օրվանից ավելի ժամկետով երկարաձգելը, բայց ոչ ավելի, քան պայմանագրով սահմանված ժամկետն է:
Հաշվի առնելով վերոգրյալը՝ առաջարկում ենք Նախագծի հիմնավորման մեջ, առկայության դեպքում, լրացնել ՍՊԸ-ի հետ  14․04․2020թ․ կնքված պայմանագրի փոփոխությունների կատարման հիմքում դրված ՀՀ կառավարության որոշման վերաբերյալ տեղեկատվությունը։ Հակառակ դեպքում, նախագծով կարգավորել վերոնշյալ պայմանագրի ժամկետների երկարաձգումը։ Միաժամանակ, հաշվի առնելով, որ անտառվերականգնման և անտառապատման աշխատանքները Կոմիտեի 2021 թվականի գնումների պլանում ներառված են բաց մրցույթի գնման ձևով և 18․12․2020թ․ համաձայնագրի համաձայն ՍՊԸ-ին կվճարվի պայմանագրով նախատեսված աշխատանքների 3-րդ փուլի կատարումից հետո միայն, հայտնում ենք, որ եթե այդ աշխատանքների կատարման արդյունքներն ընդունված են պատվիրատուի կողմից (առկա են պատվիրատուի կողմից հաստատված հանձնման-ընդունման արձանագրություններ), ապա նշված հատկացումները պետք է տրամադրվեն որպես գնում չհանդիսացող ծախս: Հակառակ դեպքում գտնում ենք, որ այդ հատկացումները պետք է արտացոլվեն գնումների պլանում:
	Չի ընդունվել:
Տեղի է ունեցել վրիպակ համաձայնագիրը  չի հրապարակվել PPCM համակարգում:
Իրավիճակը շտկելու համար այն  հրապարակվել է gnumner.am կայքի պայմանագրերում կատարված փոփոխություններ բաժնում:
Ինչ վերաբերվում է համաձայնագրով երակարաձգմանը, ապա հաշվի առնելով աշխատանքերի կատարման անհրաժեշտությունը, ռազմական և արտակարգ դրությունները գործողության ժամկետը երկարաձգվել է 6 ամսով:
Միաժամանակ հայտնում եմ, որ ռազմական գործողությունները անմիջական վտանգ էին հանդիսանում  «Ուայթ Գեյթ» ՍՊԸ-ի աշխատանքների կատարման համար:

	Միաժամանակ Նախագծի վերաբերյալ, խմբագրական առումով հայտնում ենք հետևյալը.
	

	1. Նկատի ունենալով որ Նախագծով նախատեսվում է ՀՀ 2021 թվականի պետական բյուջեում իրականացնել վերաբաշխում, փոփոխություններ և լրացումներ՝ առաջարկում ենք Նախագծի նախաբանում հղում կատարել նաև «Հայաստանի Հանրապետության բյուջետային համակարգի մասին» ՀՀ օրենքի 23-րդ հոդվածի 3-րդ մասին և ըստ այդմ խմբագրել Նախագծի վերնագիրը։
	Ընդունվել է:
Որոշման նախագծի նախաբանում  հղում կատարել նաև «Հայաստանի Հանրապետության բյուջետային համակարգի մասին» ՀՀ օրենքի 23-րդ հոդվածի 3-րդ մասին և ըստ այդմ խմբագրվել է Նախագծի վերնագիրը:

	2. Ծրագրային բյուջետավորման մեթոդաբանության համաձայն՝ ծրագրի միջոցառումները պետք է ներառեն կամ ընթացիկ կամ ոչ ֆինանսական ակտիվներին առնչվող կամ ֆինանսական ակտիվներին վերաբերող ծախսեր: Միևնույն միջոցառման մեջ միաժամանակ չպետք է ներառվեն ընթացիկ և ոչ ֆինանսական բնույթի (կապիտալ) ծախսեր: Ելնելով վերոգրյալից՝ Հայանտառ ՊՈԱԿ-ին և Ուայթ Գեյթ ՍՊԸ-ին Նախագծով նախատեսվող հատկացումները գործող կապիտալ միջոցառումներում ընդգրկելու փոխարեն՝ առաջարկում ենք նախատեսել այլ ընթացիկ միջոցառումների (համատեղելիության պարագայում) կամ նոր ընթացիկ միջոցառումների շրջանակներում:
	Ընդունվել է: 
Ընթացիկ և ոչ ֆինանսական բնույթի (կապիտալ) ծախսերն առանձնացվել են: 


	3. Միաժամանակ հիմնավորման կարիք ունի Հայանտառ ՊՈԱԿ-ի գծով հատկացումը Կապիտալ դրամաշնորհներ պետական և համայնքային ոչ առևտրային կազմակերպություններին հոդվածով նախատեսելու փոխարեն՝ Այլ կապիտալ դրամաշնորհներ հոդվածով նախատեսելու հանգամանքը
	Չի ընդունվել:
Միջոցառումը ներկայացվել է ծախսերի տնտեսագիտական դասակարգման Այլ կապիտալ դրամաշնորհներ հոդվածով, քանի որ առկա են  2 նույնաբովանդակ իրավական ակտեր՝  մասնավորապես՝ ՀՀ կառավարության 10.10.2019 թվականի N 1420-Ն և 09.04.2020 թվականի N 548-Ն որոշումները:

	4. Նախագծի N 1 և N 3 հավելվածներում անհրաժեշտ է արտացոլել նաև Անտառկառավարման պլանների կազմում միջոցառման գծով նախատեսված նվազեցումը: Բացի այդ N 3 հավելվածը անհրաժեշտ է ներկայացնել ՀՀ կառավարության 30.12.2020թ. N 2215-Ն որոշման N 5 հավելվածի N 2 աղյուսակի ձևաչափին համապատասխան:
	Ընդունվել է:
Նախագծի N 1 և N 3 հավելվածներում արտացոլվել է նաև Անտառկառավարման պլանների կազմում միջոցառման գծով նախատեսված նվազեցումը: Նախագծի N 3 հավելվածը ներկայացվել է ՀՀ կառավարության 30.12.2020թ. N 2215-Ն որոշման N 5 հավելվածի N 2 աղյուսակի ձևաչափին համապատասխան:

	5. Նախագծով անհրաժեշտ է համապատասխան փոփոխություններ կատարել նաև Հայաստանի Հանրապետության 2021 թվականի պետական բյուջեի մասին ՀՀ օրենքի N 1 հավելվածի N 2 աղյուսակում և ՀՀ կառավարության 30.12.2020թ. N 2215-Ն որոշման N 5 հավելվածի N 1 աղյուսակում:
	Ընդունվել է:
Համապատասխան փոփոխություններ են կատարել Հայաստանի Հանրապետության 2021 թվականի պետական բյուջեի մասին ՀՀ օրենքի N 1 հավելվածի N 2 աղյուսակում և ՀՀ կառավարության 30.12.2020թ. N 2215-Ն որոշման N 5 հավելվածի N 1 աղյուսակում:

	6. Նախագծի N 1 և N 3 հավելվածներում անհրաժեշտ է արտացոլել նաև Անտառկառավարման պլանների կազմում միջոցառման գծով նախատեսված նվազեցումը: Բացի այդ N 3 հավելվածը անհրաժեշտ է ներկայացնել ՀՀ կառավարության 30.12.2020թ. N 2215-Ն որոշման N 5 հավելվածի N 2 աղյուսակի ձևաչափին համապատասխան:

	Ընդունվել է:
Նախագծի N1 և N3 հավելվածներում արտացոլվել է Անտառկառավարման պլանների կազմում միջոցառման գծով նախատեսված նվազեցումը: Նախագծի N 3 հավելվածը ներկայացվել է ՀՀ կառավարության 30.12.2020թ. N 2215-Ն որոշման N 5 հավելվածի N 2 աղյուսակի ձևաչափին համապատասխան:

	7. Նախագծով անհրաժեշտ է համապատասխան փոփոխություններ կատարել նաև Հայաստանի Հանրապետության 2021 թվականի պետական բյուջեի մասին ՀՀ օրենքի N 1 հավելվածի N 2 աղյուսակում և ՀՀ կառավարության 30.12.2020թ. N 2215-Ն որոշման N 5 հավելվածի N 1 աղյուսակում:
	Ընդունվել է:
Համապատասխան  փոփոխություններ են կատարել Հայաստանի Հանրապետության 2021 թվականի պետական բյուջեի մասին ՀՀ օրենքի N 1 հավելվածի N 2 աղյուսակում և ՀՀ կառավարության 30.12.2020թ. N 2215-Ն որոշման N 5 հավելվածի N 1 աղյուսակում:

	8. Նախագծի N 4 հավելվածում Շրջակա միջավայրի նախարարություն տողում անհրաժեշտ է նշել ավելացվող գումարը: 

	Ընդունվել է:
Նախագծի N 4 հավելվածում Շրջակա միջավայրի նախարարություն տողում նշվել է ավելացվող գումարը: 

	9. Նախագծի N 5 և N 6 հավելվածների աղյուսակներում անհրաժեշտ է ճշտել 32001 միջոցառման գծով նվազեցվող գումարը:

	Ընդունվել է:
Նախագծի N 5 և N 6 հավելվածների աղյուսակներում ճշտվել է 32001 միջոցառման գծով նվազեցվող գումարը:

	10. Նախագծի N 7 հավելվածում՝
- անհրաժեշտ է ճշտել ՀՀ շրջակա միջավայրի նախարարության անտառային կոմիտե և Անտառվերականգնման և անտառապատման աշխատանքներ տողերում նշված գումարները,
- 77231200-1 ԳՄԱ կոդով տողում Միավորի գինը սյունակում նշված թիվն անհրաժեշտ է լրացնել դրական նշանով,
- 77231300-1 ԳՄԱ կոդով տողում Միավորի գինը սյունակը լրացնելու անհրաժեշտությունը բացակայում է:
	Ընդունվել է:
Նախագծի N 7 հավելվածում՝

- 77231200-1 ԳՄԱ կոդով տողում Միավորի գինը սյունակում նշված թիվն լրացվել է դրական նշանով,
- 77231300-1 ԳՄԱ կոդով տողում Միավորի գինը սյունակի թիվը հանվել է:

	ՀՀ արդարադատության նախարարություն
	18.05.2021թ.
01/27.1/12971

	1. «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերնագրին անհրաժեշտ է համապատասխանեցնել Նախագծի բովանդակությանը, մասնավորապես՝ Նախագծի 2-րդ և 3-րդ կետերով նախատեսվում է կատարել դրամական հատկացումներ: Այս դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

	Ընդունվել է:
Նախագծի վերնագիրն  համապատասխանեցվել է Նախագծի բովանդակությանը:

	2. Նախագծի 1-ին կետում «հավելվածում» բառն անհրաժեշտ է փոխարինել «հավելվածի N 3 աղյուսակում» բառերով՝ նկատի ունենալով Նախագծին կից Հավելված 1-ի դրույթները:

	Ընդունվել է:
Նախագծի 1-ին կետում «հավելվածում» բառը փոխարինվել է   «N 1 հավելվածի N 3 աղյուսակում» բառերով:

	3. Նախագծի 4-րդ կետով նախատեսվում է Հայաստանի Հանրապետության շրջակա միջավայրի նախարարության անտառային կոմիտեին հատկացված գումարը դրամաշնորհի տրամադրման մասին պայմանագրի հիման վրա տրամադրել «Հայանտառ» պետական ոչ առևտրային կազմակերպությանը:
Այս առումով հարկ է նկատի ունենալ, որ Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման համաձայն՝ պետական բյուջեից իրավաբանական անձանց դրամաշնորհներ հատկացվում է` ըստ նույն որոշման հավելվածով սահմանված կարգի: Նշված կարգի 9-րդ կետի համաձայն՝ Կազմակերպությունը, որին հատկացվում է դրամաշնորհ, որոշվում է սույն կարգի համաձայն կազմակերպվող և անցկացվող մրցույթի արդյունքներով: «Հայաստանի Հանրապետության 2021 թվականի պետական բյուջեի մասին» օրենքի 7-րդ հոդվածի 17-րդ կետի համաձայն՝ Հայաստանի Հանրապետության 2021 թվականի պետական բյուջեից դրամաշնորհներն իրավաբանական անձանց տրամադրվում են Հայաստանի Հանրապետության օրենսդրությամբ սահմանված մրցույթի ընթացակարգով, բացառությամբ այն դեպքերի, երբ այդ միջոցների հաշվին ծրագրերի և միջոցառումների իրականացումը կարող է իրականացվել միայն կոնկրետ իրավաբանական անձի միջոցով` բացառիկության հանգամանքով պայմանավորված: Ընդ որում, առանց մրցույթի իրավաբանական անձին դրամաշնորհի տրամադրումն իրականացվում է Կառավարության որոշմամբ:
Այսպիսով, Օրենքում հստակ նախատեսված են այն բացառիկ դեպքերը, որի առկայության պարագայում պետական բյուջեից դրամաշնորհներն իրավաբանական անձանց տրամադրվում են առանց մրցույթի, մինչդեռ Նախագծում վերոնշյալ կարգավորումների վերաբերյալ դրույթներ ներկայացված չեն, ինչը պարզաբանման կարիք ունի:
Վերոգրյալի հիման վրա՝ կարևորելով բացառապես Օրենքով նախատեսված դեպքերում և հիմքերով պետական բյուջեից առանց մրցույթի իրավաբանական անձանց դրամաշնորհներ տրամադրելու հանգամանքը՝ առաջարկում ենք Նախագիծը և նախագծի հիմնավորումը խմբագրել՝ նախատեսելով համապատասխան կարգավորումներ և պարզաբանումներ՝ հղում կատարելով Օրենքի վկայակոչված հոդվածին: 

	Չի ընդունվել:
Անտառների կառավարում ծրագրի Անտառվերականգնման և անտառապատման աշխատանքներ միջոցառման գծով նախատեսված գումարը «Հայանտառ» պետական ոչ առևտրային կազմակերպությանը հատկացնելուց նախատեսվում է կիրառել 30.12.2020 թվականի  N 2215-Ն որոշման 1-ին կետի 2-րդ ենթակետով սահմանված բացառությունը, մասնավորապես՝ սահմանվում է, որ դրամաշնորհը՝ տնտեսության որևէ ճյուղի (ոլորտի) կամ գործունեության որևէ տեսակի խթանման (խրախուսման) նպատակով Հայաստանի Հանրապետության պետական բյուջեից կազմակերպությանն իր կանոնադրական խնդիրների կամ դրանց մի մասի իրականացման նպատակով անհատույց և անվերադարձ տրամադրվող դրամական հատկացումն է: Ընդ որում, 2021 թվականի ընթացքում իրավաբանական անձանց դրամաշնորհների տրամադրումն իրականացվում է Հայաստանի Հանրապետության օրենսդրությամբ սահմանված կարգով կազմակերպված մրցույթի արդյունքում՝ բացառությամբ սույն որոշման N 5 հավելվածի N N 7 և 7.1 աղյուսակներում նշված իրավաբանական անձանց հատկացվող դրամաշնորհների:  Սույն նախագծով առաջարկվում է փոփոխություն կատարել ՀՀ կառավարության 30.12.2020թ-ի  N 2215-Ն որոշման   N 5 հավելվածի N 7 աղյուսակում:  Միաժամանակ,  շրջակա միջավայրի նախարարության անտառային կոմիտեի նախագահի 2018 թվականի հուլիսի 10-ի N 8-Լ հրամանով հաստատված «Հայանտառ» պետական ոչ առևտրային կազմակերպության կանոնադրության 10-րդ կետի 4-րդ ենթակետի  համաձայն՝  կազմակերպության գործունեության առարկան և նպատակներից է Հայաստանի Հանրապետության պետական անտառային հողերի և անտառների պահպանության, պաշտպանության, կենսաբազմազանության պահպանության ու վերականգնման, անտառապատման և արդյունավետ օգտագործման ապահովումը:
Վերոնշյալ իրավական հիմքերը ներառվել են նախագծի հիմնավորման մեջ:

	4. Նախագծի 5-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջը, որի համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է:
Որոշման նախագծի 5-րդ կետում «հրապարակմանը» բառից առաջ լրացվել է «պաշտոնական» բառը:

	5. Նախագծին կից Հավելված 9-ի վերնագիրն անհրաժեշտ է համապատասխանեցնել Նախագծի 1-ին կետի դրույթներին, մասնավորապես՝ դրանով նախատեսվում է կատարել լրացումներ և փոփոխություններ, մինչդեռ Հավելվածի վերնագրում խոսք է գնում պահուստային ֆոնդից հատկացումներ կատարելու մասին:
	Ընդունվել է:
  Հավելված 9-ը  նախագծից հանվել է:

	ՀՀ կառավարության ֆինանսատնտեսագիտական վարչության եզրակացություն
	27.05.2021թ.
02/16.4/17231

	      «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու, «Հայանտառ» պետական ոչ առեվտրային կազմակերպությանը և «Ուայթ Գեյթ» սահմանափակ պատասխանատվությամբ ընկերությանը գումար հատկացնելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ հայտնում ենք հետևյալը
	

	Նախագծի 3-րդ և 4-րդ կետերի համաձայն՝ նախատեսվում է ՀՀ 2021 թվականի պետական բյուջեի «Անտառների կառավարում» ծրագրի «Անտառկառավարման պլանների կազմում» միջոցառման համար նախատեսված գումարից 46,785.0 հազար դրամը հատկացնել ՀՀ շրջակա միջավայրի նախարարության անտառային կոմիտեին «Նվիրատվություններ այլ շահույթ չհետապնդող կազմակերպություններին» հոդվածով, իսկ վերջինս հատկացված գումարը նվիրատվության պայմանագրի հիման վրա պետք է տրամադրի «Ուայթ Գեյթ» ՍՊԸ-ին: Միաժամանակ Նախագծին կից ներկայացված հիմնավորման համաձայն Անտառային կոմիտե և «Ուայթ Գեյթ» սահմանափակ պատասխանատվությամբ ընկերության միջև կնքվել է «Անտառտնտեսություն» մասնաճյուղերի անտառկառավարման պլանների մշակման համար կնքված պայմանագրի ժամկետի երկարաձգման մասին համաձայնագիր: 
   Այս առումով հայտնում ենք, որ համակարծիք ենք ՀՀ ֆինանսների նախարարության դիտողության հետ և գտնում ենք, որ գումարը պետք է նախատեսել որպես գնում չհանդիսացող ծախս, իսկ համաձայնագրի կնքումը ռազմական և արտակարգ դրություններից ելնելով, առանց ՀՀ կառավարության որոշման, իրավական առումով ոչ իրավաչափ է:

	Ընդունվել է:
Կատարվել են համապատասխան փոփոխություններ:

	Միաժամանակ, նախագծում պահպանված չեն ՀՀ վարչապետի 15/03/2021թ. թիվ 02/16.10/7977-2021 հանձնարարականով սահմանված պահանջները, մասնավորապես.
· որոշման ընդունման ամսաթվի հատվածում հանել «ապրիլ» բառը;
· Նախագծի վերնագրում «, «Հայանտառ» պետական ոչ առեվտրային կազմակերպությանը և «Ուայթ Գեյթ» սահմանափակ պատասխանատվությամբ ընկերությանը» բառերը փոխարինել «և» բառով;
· Նախագծի վերնագրում «օրենքում վերաբաշխում,» բառից հետո լրացնել «փոփոխություն,» բառը, իսկ 1-ին կետում «օրենքի N 1 հավելվածի N 3 աղյուսակում կատարել վերաբաշխում» բառերը փոխարինել «օրենքի N 1 հավելվածի N 3 աղյուսակում կատարել փոփոխություն, N 2 աղյուսակում կատարել վերաբաշխում» բառերով, ինչպես նաև հաշվի առնելով նախագծին կից ներկայացված հավելվածները թվով 8-ն են, առաջարկում ենք 1-ին կետից հանել «և 9» բառերը;
· Նախագծի N 1 հավելվածի վերնագրում «վերաբաշխումը» բառը փոխարինել «փոփոխությունը» բառով;
· Նախագծի NN 3, 4 և 7 հավելվածների վերբագրերը համապատասխանեցնել հավելվածներով նախատեսվող գործողություններին (փոփոխություններ, լրացումներ և այլն);
· Նախագծի NN 3, 4, 5, 6 և 7 հավելվածնում ճշգրտել «Ցուցանիշների փոփոխությունը» տողերը;
· Նախագծի N 4 հավելվածի աղյուսակի վերևում ավելացնել «հազ. դրամ» բառերը, իսկ NN 5 և 6 հավելվածների աղյուսակների վերևից՝ հանել:

	Ընդունվել է:
Կատարվել են համապատասխան փոփոխություններ:




